
Chè Paran oswa Gadyen, 
 
Obezite se sèl gwo pwoblèm sante k ap agrave nan vil Nouyòk.  Epi obezite kòmanse bonè — se sèlman 
mwatye nan timoun nou yo ki gen pwa yon moun ki ansante. 
 
Tanpri anvizaje kèk mezi senp fanmiy ou ak ou ka pran pandan Prentan an ap pwoche.  Yon fason fasil pou 
amelyore abitid manm  fanmiy ou pran pou manje, se itilize lèt ki pa gen grès ditou oswa lèt ki gen 1 % grès 
ladan l (1% oswa fat-free milk). 
 
Depatman Sante Health of Department (DOH) ak Depatman Edikasyon Department of Education 
(DOE) ankouraje seryezman tout moun ki gen 2 lane oswa plis bwè lèt ki gen 1 % grès oswa lèt ki pa 
gen grès ditou olye yo itilize lèt regilye.  Pitit ou a deja ap bwè   lèt ki gen 1 % grès nan lekòl la.  Lèt ki 
gen yon ti kras kantite grès (1 % grès) gen tout valè nitrisyon lèt regilye genyen, men li gen 50 kalori 
anmwens ak yon tyè kantite grès ak grès satire lèt regilye.  Ou ka jwenn lèt ki gen 1 % grès nan pifò 
supermarket, epi DOH ap ede bodegas yo mete anrezèv lèt ki gen 1 % grès. Kounye a,moun ka ititlize 
koupon WIC ak koupon pou achte manje Food Stamp, pou achte lèt ki gen 1 % grès.  Fè chwa k ap kenbe w 
an sante a.  Chwazi lèt ki gen 1 % grès, oswa lèt ki pa gen grès ditou. 
 
Gen lòt fason senp pou amelyore dyèt moun lakay ou.  Anvizaje bwè soda ak ji ki gen sik sèlman pou 
okazyon espesyal, tankou jou anivèsè nesans oswa jou fèt.  Epitou, ou dwe ankouraje pitit ou yo bwè plis 
dlo.  Dlo tiyo vil Nouyòk san danje, li bon pou lasante, li gen bon gou, li pa gen kalori, epi li gratis. 
 
M ap swete oumenm ak fanmi w pase yon ete ak yon prentan ansante! 

